
ГІЦІХ

«Кармэн» Ж.Бізэ (1933), «Чаравічкі» 
П.Чайкоўскага (1949), «Тоска» Д.Пу- 
чыні (1950), балеты «Князь-возера» 
(1949) і «Палымяныя сэрцы» (1955) 
В.Залатарова, «Салавей» М.Крошне- 
ра (1950) і інш. Аўтар музыкі да драм, 
спектакляў.

ГІЦІХ Міхаіл (7—1654), літаратар, 
палеміст. Нарадзіўся ў Беларусі. Вы- 
хоўваўся ў духу арыянства. 3 1607 ву- 
чыўся ў Альтдорфскай гімназіі (Гер- 
манія), выключаны за прапаганду 
рэфармацыйных ідэй. Паслядоўнік 
С .Буднага. У 1611 вярнуўся ў Бела
русь, жыў у Навагрудку. Пісаў на лац. 
мове. Вядомы філас. трактатамі («Аб 
задавальненні Хрыста», 1612), па- 
лемікай і перапіскай з сябрамі («Аб 
задавальненні... паміж М.Гіціхам, 
сацыніянцам і Л.Люцыусам артадок- 
сам», 1628). У перапісцы з польск. 
мысліцелямі Я.Крэлем, І.Маскажэў- 
скім, М.Руарам выказваў думкі пра 
сілу чалавечага розуму і законы пры- 
роды (1677). Склаў алфавітны давед- 
нік «Багаслоўскія зборнікі» (1649).

ГЛАБАЛІЗАЦЫЯ, узрастаючая ўза- 
емазалежнасць дзяржаў у галіне эка- 
номікі, палітыкі, інфармацыі; пра- 
цэсы сучаснай сацыякультурнай 
дынамікі, звязаныя з універсаліза- 
цыяй рынка, дамінаваннем неалі- 
беральных форм дэмакратыі, змя- 
неннем ролі дзяржавы і нацый, 
пераважаннем транснац. праектаў 
у розных сферах жыцця, утварэн- 
нем аднапалярнага свету. Г. прыво- 
дзіць да ўтварэння глабальнай сусв. 
прасторы, скарачэння ролі нац. 
дзяржаў і нац. культур, ускладнен- 
ня форм культ, ідэнтычнасці, пера- 
ходу да гібкіх тэхналогій кіравання. 
Пачатак Г. звычайна датуецца кан- 
цом 20 ст. Некаторыя вучоныя не лі- 
чаць Г. якасна новым этапам гісторыі 
зах. грамадства. Выкарыстанне ме- 
ханізмаў Г. дазваляе стварыць эфек- 
тыўныя спосабы кіравання культ, 
працэсамі на падставе камерцый- 
нага падыходу. Г. садзейнічае пера- 
мозе мадэлі грамадства ўсеагульнага 
спажывання, што спараджае працэ-

сы лінгваўніфікавання (на базе англ. 
мовы), прычым прыналежнасць да 
моўнай прасторы не раўназначная 
нац. ідэнтычнасці. Пад вызначаль- 
ным уплывам амер. масавай культу
ры складваецца аднатыповая сусв. 
культ, прастора, пераадольваецца па- 
дзел культуры на масавую і элітарную. 
Ва ўмовах Г. захоўванню прыярытэту 
зах. мадэлей у культ, дзейнасці, л-ры 
і мастацтве супрацьстаіць узмацнен- 
не тэндэнцый разнастайнасці і адроз- 
нення паміж культурамі. Адна з важ
ных тэндэнцый глабальнай культуры 
заключаецца ў пераадоленні дамінан- 
ты зах. культуры, праяўленні актыў- 
нага інтарэсу да культ, дыялога.

Мастацтва перыяду Г. ў многім 
страчвае сваю аўтаномнасць, змяня- 
юцца яго традыц. функцыі, яно па- 
чынае асэнсоўвацца як рамяство. На 
першае месца выходзяць маст. срод- 
кі, а не мэты, што звязана з таталь- 
най тэхнізацыяй, стварэннем эс- 
тэтыкі кіберпрасторы. У крытэрый 
эстэтычнасці пераўтвараецца выка
рыстанне высокіх тэхналогій. Эстэ- 
тыка транскультурацыі вызначаецца 
як множнасць і незавершанасць па- 
зіцыі і суб’ектнасці мастака.

Г. ўплывае на прадмет і мета- 
далогію даследавання гуманітар- 
ных навук, нараджае тэндэнцыю да

Л.Главацкая. Букет і паўлін. 1990-я гг.

фарміравання міждысцыплінарных 
парадыгм ведаў. Тэндэнцыі Г. яскра- 
ва вызначыліся ў культ, прасторы Бе
ларусь Краіна прымае актыўны ўдзел 
у разнастайных міждзярж., міжнац. 
і міжкульт. камунікацыях. Майстры 
бел. культуры ўдзельнічаюць у шы- 
рокім коле міжкульт. і міжнац. кан- 
тактаў, актыўна презентуюць свае 
дасягненні і каштоўнасйі ў сусв. гла- 
бальным кантэксце. Л / В.Р.Языковіч.

ГЛАВАЦКАЯ Лідзія Рыгораўна 
(н. 1.5.1936, в. Падыгрушша Смаля- 
віцкага р-на), беларускі майстар пля- 
цення мастацкіх вырабаў з салом- 
кг У творчасці пераважаюць работы 
анімалістычнага жанру (фігуркі ко
ней, аленяў, пеўняў і інш.), кветкі, 
букеты, «павукі», анёлы, у якіх да- 
сягае надзвычайнага дэкар. эфекту, 
чаргуючы тонка апрацаваныя рэль- 
ефныя саломінкі з гладкімі, збіра- 
ючы іх у пучкі ці асобныя дэталі: 
«Зязюля» (1972), «Конь» (1975), «Пе- 
вень» (1976), «Алені» (1979), «Чап- 
ля» (1981) і інш. Стварае творы ману- 
мент.-дэкар. характару (шэраг пано 
на тэмы твораў М.Багдановіча для 
афармлення інтэр’ераў музея М.Баг- 
дановіча ў Мінску, 1991; макет Мін- 
скага Святадухаўскага кафедральна- 
га сабора да 1000-годцзя хрышчэння 
Русі, 1988, іінш.).

ГЛАВАЦКІЯ, беларускія мастакі 18— 
19 ст., бацька і сын. А н т о н і  (каля 
1750—1811), жывапісец, тэатр. мас
так, партрэтыст. Быў дэкаратарам у 
тэатрах Зорыча ў Шклове (1780-я гг.), 
архіепіскапа С.Богуш-Сестранцэвіча 
ў Магілёве (1792— 1802, і прыдворны 
жывапісец), у трупе А.Жукоўскага ў 
Мінску (да 1793) і антрэпрызе М.Ка- 
жынскага (1802— 05), разам з якой 
пераехаў у Вільню (1805—10). Зай- 
маўся распрацоўкай ілюмінацый- 
ных праграм і феерверкаў, пісаў пар- 
трэты. Аўтар партрэта архіепіскапа, 
роспісаў у цэрквах і касцёлах Магі- 
лёва. Ю з а ф  Г і л я р ы  (14.1.1789, 
Мінск — 21.12.1858), жывапісец, гра- 
фік, тэатр. мастак. Сын і вучань Ан- 
тонія. У 1810-я гг. вучыўся ў Вілен-

